«Тимано-Печорскöй дiнму лоö аскиа олöмлы бур подулöн, медым унджык перйыны россияса мусир да биару, да мый сiйö пырö транспорт системаын медшöр пунктъяс лыдö, мый сетö позянлун нуны уна миллион тонна углеводороднöй сырьё Россияö да Рытыввыв Европаö».
Та йылысь висьталiс талун Коми Республикаса Юралысьöс вежысь Александр Буров  Баренцев Дiнму Сöветлысь да Баренцев Дiнму Комитетлысь мусир да биару промышленносьт сöвмöдöм кузя семинар восьтiгöн.
«Комиын ломтас да энергетика комплекс дас вояс чöж вöлi и эм миян дiнмуын экономикалы сюрöсöн да та дырйи тöдчымöн кыпöдö Россиялысь экономическöй видзчысянлунсö, сöвмöдö сылысь экспорт да вынйöр, - висьталiс Александр Буров. – Семинар вылын ми кутам сёрнитны торъя ыджыд мытшöдъяс йылысь, кутшöмъяс инмöны мусир да биару комплекс сöвмöдан стратегиялы. Ми кöсъям тöдмасьны тiян опытöн, сы лыдын арктическöй саридзьяс шельфын аслыспöлöс месторождениеяс кузя. Норвегияын лицензионнöй политика котыртан опытыс сiдзжö зэв колана миян войвыв дiнмулы. Кута лача, мый форум вылын сёрниыс лоас и выль технологияяс пыртöм йылысь».
Мусир да биару промышленносьт сöвмöдöм кузя семинарын участвуйтöны Финляндия, Норвегия да Швеция губернияясса юрнуöдысьяс да йöз, кодъяс пырöны БЕАР  Дiнму Сöветö да Дiнму Комитетö. Сöвещание котыртысьыс – Норвегияса мусир промышленносьт ассоциация.

